
KOMUNIKATË PËR SHTYP 
 
USAID dhe BNJVL e dëshmojnë funksionimin e decentralizimit në 
Maqedoni  
 
"Komuna ime" është ekspozitë e cila e thekson modernizimin e punës së komunave të 
Maqedonisë, dhe do të hapet për kryetarët e komunave dhe zyrtarët e qeverisë të enjten, më 26 
prill 2007 në Hotelin Alexandar Palace në Shkup. Prezantimi interaktiv i veglave të Agjencisë së 
Shteteve të Bashkuara për zhvillim ndërkombëtar (USAID), të cilat i janë siguruar komunave për 
tu ndihmuar në procesin e decentralizimit, ka qenë një pjesë e aktiviteteve ditore me të cilat 
është shënuar 35 vjetori i Bashkësisë së njësive të vetëqeverisjes lokale (BNJVL) dhe realizimi i 
suksesshëm i projektit të USAID-it për përkrahjen e komunave të Maqedonisë. USAID është 
pjesë e përfaqësisë diplomatike të Shteteve të Bashkuara në Maqedoni.  
 
Përvjetori i 35 i BNJVL-së i ka bashkuar udhëheqësit e mëparshëm dhe aktualë të organizatës, 
për ta nderuar të kaluarën, festuar të tashmen dhe planifikuar ardhmërinë. Në këtë ngjarje janë 
mbajtur edhe fjalimet e ambasadorit të SHBA-ve dhe BE-së në Maqedoni, Xhilian Millovanoviç 
dhe Erwan Fouere, të cilët e kanë përkrahur fuqishëm BNJVL-në dhe rolin e saj si përfaqësuese 
të pushteteve lokale të Maqedonisë. Pas fjalimeve, zyrtarët dhe udhëheqësit komunalë ia kanë 
prezantuar përfaqësuesve të qeverisë dhe bashkësisë ndërkombëtare, mënyrën në të cilën 
aplikohen sistemet e USAID-it për administrimin e tatimeve, financave, dhe sistemin e 
planifikimit urban, me të cilat qytetarëve i sigurohen shërbime më efikase. Ekspozita e 
sistemeve të menaxhimit është shoqëruar me prezantimin e punës së USAID-it, në fushën e 
projekteve për investime të vogla në bashkësi. 
 
"Këtu i shohim frytet e punës trevjeçare në partneritet me komunat dhe BNJVL-në", ka theksuar 
William Althaus, drejtor i Projektit të USAID-it për decentralizim, duke shtuar se "këtu mund të 
shihen dhe përjetohen veglat dhe sistemet e shkëlqyeshme të përgatitura në partneritet të 
komunave dhe USAID-it. Decentralizimi është duke funksionuar, dhe kjo meriton të festohet".  
 
Në kohën kur USAID dhe BNJVL e festojnë suksesin e përbashkët, në realizim e sipër është 
përgatitja e projektit të ardhshëm të USAID-it për përkrahjen e pushteteve lokale në Maqedoni, i 
cili do të mbindërtohet në të arriturat të cilat i festojmë sot.  
 
SHËNIM PËR REDAKTORËT: 
Që nga viti 1993, populli amerikan ka investuar mbi 450 milionë dollarë amerikanë në Maqedoni 
përmes USAID-it. Momentalisht në zbatim e sipër janë mbi 25 projekte me vlerë prej mbi 25 
milionë dollarëve në vjet. Këto projekte kanë për qëllim ta ndihmojnë tranzicionin e Maqedonisë 
drejt ekonomisë së tregut, dhe demokracisë multietnike. Ato përfshijnë nisma për përshpejtimin 
e rritjes ekonomike, zhvillimin e institucioneve demokratike, dhe arsimimin e qytetarëve për 
ekonomi moderne. USAID siguron ndihmë ekonomike dhe humanitare për më tepër se 100 
shtete. Për më tepër informata, ju lutemi vizitoni: http://macedonia.usaid.gov/  


